
«Հայաստանի կենտրոնական դեպոզիտարիա» Բաց բաժնետիրական ընկերությունը (այսուհետ` Դեպոզիտարիա), ի դեմս տնօրեն Վահան Ստեփանյանի, որը գործում է Դեպոզիտարիայի Կանոնադրության հիման վրա, մի կողմից, և «ԱԿԲԱ-ԿՐԵԴԻՏ ԱԳՐԻԿՈԼ ԲԱՆԿ» փակ բաժնետիրական ընկերությունը (այսուհետ` Անդամ), ի դեմս Գլխավոր գործադիր տնօրեն Հակոբ Անդրեասյանի, որը գործում է Անդամի Կանոնադրության հիման վրա, մյուս կողմից, կնքեցին սույն պայմանագիրը (այսուհետ՝ Պայմանագիր) հետևյալի մասին.
1. ՊԱՅՄԱՆԱԳՐԻ ԱՌԱՐԿԱՆ
1.1. Պայմանագրով կանոնակարգվում են Դեպոզիտարիայի և Անդամի միջև ծագող հարաբերությունները՝ կապված արժեթղթերի հաշվառման և հաշվարկային միասնական համակարգում (այսուհետ՝ Համակարգ) Հաշվարկային համակարգի անդամի կարգավիճակի շնորհման հետ:
1.2. Պայմանագրով Դեպոզիտարիան «ԱԿԲԱ-ԿՐԵԴԻՏ ԱԳՐԻԿՈԼ ԲԱՆԿ» փակ բաժնետիրական ընկերությանն է շնորհում արժեթղթերի հաշվառման և հաշվարկային միասնական համակարգի.
· Հաշվի օպերատորի կարգավիճակ.
· Կարգավորվող շուկայի հաշվարկային համակարգի անդամի կարգավիճակ.
· Համակարգի ուղղակի մասնակցի կարգավիճակ:
1.3. Պայմանագրով Հաշվի օպերատորի կարգավիճակ ստացած Անդամը միջնորդավորում է՝

· Դեպոզիտարիայի կողմից Համակարգի (բացառությամբ կարգավորվող շուկայի Օպերատորի կողմից կազմակերպվող շուկայում գործարքների կնքման) հետ կապված բոլոր ծառայությունները.
· Միայն արժեթղթերի պահառության հետ կապված ծառայությունները
1.4. Պայմանագրով Դեպոզիտարիան պարտավորվում է իր կողմից տնօրինվող ծրագրային համակարգերի միջոցով սպասարկել Անդամին իրեն և/կամ վերջինիս կողմից Համակարգում երրորդ անձանց մատուցվող ծառայությունների ընթացքում, իսկ Անդամը պարտավորվում է վճարել Դեպոզիտարիային սույն պայմանագրով նախատեսված կարգով:
1.5. Սույն պայմանագրով չկարգավորված հարցերը, ինչպես նաև սույն պայմանագրի առարկայի հետ կապված կողմերի իրավունքների և պարտականությունների ամբողջությունը սահմանվում և կարգավորվում են «Արժեթղթերի շուկայի մասին» ՀՀ օրենքով, ՀՀ կենտրոնական բանկի «Արժեթղթերի կենտրոնացված ռեեստրավարման և պահառության կարգը» թիվ 5/10 կանոնակարգով և դրանց հիման վրա ընդունված Դեպոզիտարիայի ներքին իրավական ակտերով (այսուհետ նաև՝ Իրավական ակտեր), որոնց Անդամը ծանոթ է և իր գործողությունների ընթացում պարտավորվում է ղեկավարվել դրանցով:

2. ՊԱՅՄԱՆԱԳՐՈՒՄ ՕԳՏԱԳՈՐԾՎՈՂ ՀԱՍԿԱՑՈՒԹՅՈՒՆՆԵՐԸ
2.1. Եթե սույն պայմանագրով այլ բան սահմանված չէ, ապա սույն պայմանագրում օգտագործվող հասկացություններն ունեն այն նշանակությունը, որը սահմանված է «Արժեթղթերի շուկայի մասին» ՀՀ օրենքով, ՀՀ կենտրոնական բանկի «Արժեթղթերի կենտրոնացված ռեեստրավարման և պահառության կարգը» թիվ 5/10 կանոնակարգով, Դեպոզիտարիայի կանոններով և կանոնակարգերով:

3. ԿՈՂՄԵՐԻ ԻՐԱՎՈՒՆՔՆԵՐՆ ՈՒ ՊԱՐՏԱԿԱՆՈՒԹՅՈՒՆՆԵՐԸ
3.1. Դեպոզիտարիան պարտավոր է.

3.1.1. Համակարգի սպասարկումը իրականացնել պատշաճ որակով.
3.1.2. Համակարգի սպասարկումը իրականացնել Իրավական ակտերով սահմանված պայմաններով. 

3.1.3. օրենքով սահմանված կարգով ուժի մեջ մտնելուց հետո եռօրյա ժամկետում Անդամին տեղեկացնել «ՀԱՅԱՍՏԱՆԻ ԿԵՆՏՐՈՆԱԿԱՆ ԴԵՊՈԶԻՏԱՐԻԱ» ԲԲԸ-ի կանոնների մեջ կատարված փոփոխությունների մասին: Սույն կետի իմաստով պատշաճ տեղեկացում է համարվում համապատասխան տեղեկությունները Անդամին  էլեկտրոնային փոստով ուղարկելը.
3.1.4. Անդամին տրամադրել սույն պայմանագրի շրջանակներում երրորդ անձանց հետ կնքվելիք պայմանագրերի տիպային օրինակները, որոնք հաստատվում են Դեպոզիտարիայի կողմից և կարող են փոփոխվել միայն վերջինիս համաձայնությամբ:

3.2. Անդամը պարտավոր է.

3.2.1. Անդամի համապատասխան կարգավիճակի շնորհման և սույն պայմանագրով սահմանված ծառայությունների մատուցման համար Դեպոզիտարիային կատարել վճարումներ սույն պայմանագրի 4.1 կետում սահմանված կարգով և չափով. 

3.2.2. Սույն պայմանագրի և Իրավական ակտերի շրջանակներում ներկայացված փաստաթղթերում կամ տեղեկություններում փոփոխություններ տեղի ունենալու պահից հինգ աշխատանքային օրվա ընթացքում Դեպոզիտարիային տեղյակ պահել փոփոխությունների մասին` ներկայացնելով նաև այդ փոփոխությունները և փոփոխված տեղեկությունները.

3.2.3. Դեպոզիտարիա ներկայացնել ճշտված, հավաստի և ամբողջական հանձնարարականներ.
3.2.4. Ապահովել, որ Համակարգում գործառնությունների կատարման համար անհրաժեշտ տեղեկատվությունը Դեպոզիտարիային փոխանցվի ժամանակին.
3.2.5. Սույն պայմանագրի 3.3.3. կետով նախատեսված պահանջը ստանալու հեպքում երեք աշխատանքային օրվա ընթացքում Դեպոզիտարիային ներկայացնել պահանջվող տեղեկությունները.
3.2.6. Ապահովել, որ իր կողմից Համակարգի հետ կապված այլ գործողությունները կատարվեն Իրավական ակտերով սահմանված իր իրավասության շրջանակներում.
3.2.7. Սույն պայմանագրի շրջանակներում երրորդ անձանց հետ կնքել պայմանագրեր միմիայն Դեպոզիտարիայի կողմից տրամադրված պայմանագրերի տիպային օրինակների հիման վրա՝ առանց դրանցում փոփոխություններ կատարելու.
3.2.8. Հաշվի օպերատորի կարգավիճակ ստացած Անդամը պարտավոր է թողարկողներին և հաշվետերերին որակյալ և ժամանակին փոխանցել Դեպոզիտարիայի ծառայությունները.
3.2.9. Հաշվի օպերատորի կարգավիճակ ստացած Անդամը պարտավոր է հաշվետերերին և թողարկողներին տեղեկացնել, որ արժեթղթերի կենտրոնացված ռեեստրավարման և պահառության ընթացքում իր կողմից մատուցվող ծառայությունների հետ կապված իրավունքները, պարտականությունները և պատասխանատվությունը առաջանում են Անդամի համար. 

3.2.10. ծառայություններից որևէ մեկի մատուցումը տեխնիկական պատճառներով բարդանալու կամ անհնար դառնալու դեպքում անհապաղ տեղեկացնել այդ մասին Դեպոզիտարիային: Անհրաժեշտության դեպքում ծառայության մատուցումն իրականացնել Դեպոզիտարիայում գտնվող տերմինալից՝ Դեպոզիտարիայի հետ նախապես համաձայնեցված կարգով և ժամկետներում.
3.2.11. Հայտնի դառնալու պահից 2 (երկու) աշխատանքային օրվա ընթացքում Դեպոզիտարիային տեղեկացնել իր վերակազմակերպման, լուծարման կամ սնանկ ճանաչման գործընթացների սկսման, ինչպես նաև այդ գործընթացների ավարտի մասին:
3.3. Դեպոզիտարիան իրավունք ունի.

3.3.1. Իրավական ակտերով սահմանված կարգով կասեցնել կամ դադարեցնել Անդամի կարգավիճակը.
3.3.2. Իրավական ակտերով կամ սույն պայմանագրով սահմանված կարգով հսկողություն իրականացնել Անդամի կողմից սույն պայմանագրի և Իրավական ակտերի պահանջների կատարման նկատմամբ:
3.3.3. Սույն պայմանագրի 3.3.2 կետով նախատեսված իր իրավասության կատարման շրջանակներում Դեպոզիտարիան իրավունք ունի Անդամի Պայմանագրից բխող ծառայությունների մատուցման գործունեության վայրում կատարել ստուգումներ, ինչպես նաև Անդամից պահանջել փաստաթղթեր, տեղեկություններ և հաշվետվություններ սույն պայմանագրի և Իրավական ակտերի շրջանակներում կատարված գործողությունների վերաբերյալ: Տեղեկությունները և հաշվետվությունները Դեպոզիտարիան կարող է իր հայեցողությամբ պահանջել ինչպես գրավոր, այնպես էլ բանավոր:
3.4. Անդամն իրավունք ունի.

3.4.1. Դեպոզիտարիայից պահանջել սույն պայմանագրով նախատեսված ծառայությունների ժամանակին և լրիվ ծավալով մատուցում:

3.4.2. Լուծել սույն պայմանագիրը Իրավական ակտերով սամանված դեպքերում և կարգով:

4. ՊԱՅՄԱՆԱԳՐՈՎ ՄԱՏՈՒՑՎՈՂ ԾԱՌԱՅՈՒԹՅՈՒՆՆԵՐԻ ՀԱՄԱՐ ԿԱՏԱՐՎՈՂ ՎՃԱՐՆԵՐԸ
4.1. Պայմանագրով վճարումները կատարվում են ՀՀ կենտրոնական բանկում գրանցված Դեպոզիտարիայի «Սակագների մասին» կանոններով սահմանված չափով և կարգով: Դեպոզիտարիայի «Սակագների մասին» կանոնները  տեղադրված են Դեպոզիտարիայի պաշտոնական ինտերնետային կայքում:

5. ԿՈՂՄԵՐԻ ՊԱՏԱՍԽԱՆԱՏՎՈՒԹՅՈՒՆԸ
5.1. Անդամը ՀՀ օրենսդրությամբ սահմանված կարգով պատասխանատվություն է կրում Դեպոզիտարիային տրամադրված տվյալների, փաստաթղթերի, հանձնարարագրերի, հանձնարարականների հավաստիության և սույն պայմանագրով ստանձնած իր պարտականությունների կատարման համար:

5.2. Անդամը պատասխանատվություն է կրում իր գործողությունների արդյունքում երրորդ անձանց, այդ թվում՝ հաշվետերերին և թողարկողներին, պատճառված վնասի համար:
5.3. Դեպոզիտարիան պատասխանատվություն չի կրում սույն պայմանագրի կնքման համար Անդամի կողմից իրեն ներկայացված փաստաթղթերի հավաստիության համար:
5.4. Դեպոզիտարիան պատախանատվություն չի կրում Անդամի գործողություններով երրորդ անձանց, այդ թվում՝ հաշվետերերին և թողարկողներին պատճառված վնասի համար:
5.5. Անդամը պարտավորվում է հատուցել իր կողմից սույն պայմանագրի և Իրավական ակտերի պայմանների խախտման հետևանքով Դեպոզիտարիային պատճառված վնասը:  

5.6. Սույն պայմանագրով սահմանված պարտականությունների չկատարման կամ ոչ պատշաճ կատարման դեպքում կողմերը ազատվում են պատասխանատվությունից, եթե դա եղել է անհաղթահարելի ուժի ազդեցության  հետևանքով, որը ծագել է սույն պայմանագիրը կնքելուց հետո, և որը կողմերը չէին կարող կանխատեսել կամ կանխարգելել:

6. ՊԱՅՄԱՆԱԳՐԻ ԳՈՐԾՈՂՈՒԹՅԱՆ ԺԱՄԿԵՏԸ
6.1. Սույն պայմանագիրը ուժի մեջ է մտնում ստորագրման պահից և գործում է անժամկետ: 
7. ԾԱՆՈՒՑԱԳՐԵՐ
7.1. Սույն պայմանագրի կողմերի միջև ծանուցումները և հաղորդագրությունները պետք է ձևակերպված լինեն գրավոր, ստորագրված իրավասու անձանց կողմից և կնքված ընկերության կնիքով (առկայության դեպքում), հանձնված անձնապես (ուղարկողի օրինակի վրա ստացողի կողմից ստանալու վերաբերյալ նշում կատարելով) կամ ուղարկված Էլեկտրոնային իրավասու հասցեից կամ ուղարկված «Փաստաթղթերի հատուկ առաքման մասին» ՀՀ օրենքին համապատասխան:

8. ԱՅԼ ԴՐՈՒՅԹՆԵՐ
8.1. Սույն պայմանագրում փոփոխություններ կամ լրացումներ կարող են կատարվել միայն կողմերի համաձայնությամբ`  գրավոր ձևով:

8.2. Սույն պայմանագրով չկարգավորված հարցերը, ինչպես նաև կողմերի միջև ստանձնած պարտավորությունների վերաբերյալ վեճերը լուծվում են  ՀՀ օրենսդրությամբ նախատեսված կարգով:

8.3. Սույն պայմանագիրը կնքվում է հայերեն լեզվով՝ երկու հավասարազոր օրինակից՝ յուրաքանչյուր կողմի համար մեկ օրինակ:
8.4. Սույն պայմանագրի կնքմամբ դադարում է Դեպոզիտարիայի և Անդամի միջև նախկինում կնքված «Արժեթղթերի հաշվարկային համակարգի սպասարկման» պայմանագիրը՝ առկայության դեպքում:
8.5. Անդամը Պայմանագիրը կնքելուց առաջ ծանոթացել է անհրաժեշտ նորմատիվ իրավական ակտերին և ՀՀ կենտրոնական բանկում գրանցված Դեպոզիտարիայի ներքին իրավական ակտերին: 
9. ԿՈՂՄԵՐԻ ՀԱՍՑԵՆԵՐԸ, ԲԱՆԿԱՅԻՆ ՎԱՎԵՐԱՊԱՅՄԱՆՆԵՐԸ ԵՎ ՍՏՈՐԱԳՐՈՒԹՅՈՒՆՆԵՐԸ.

